
Angajuqqaap Tukisitittigianngautingit
Kanatami Inuit atausiuqatigiingningit sannginiqpaaq aturungnaqtavut Inuit pivaallittiakkanngiqul -
lugit pijarialinginnik anngutisimalutik nangminirlu isumaliurungnattiarlutik. Inuit Taimaimmat 
upigusuppunga saqqitittigiaksaq Inuit Tapiriit Kanatami 2020-2023 Qanuqtuurutinganik ammalu
Qanuiliurutiqarnianirmut Parnautimik, pingasuujuqtut atausirlu pinasuagangit ammalu ilaliutisimajut
qanuiliurutigijaugajaqtut ammalu kamagijautit aaqqiisimajut Kanatami Inuit sivulliutiqujangit 
nalunaiqtaulauqsimallutit Inuit Tapiriit Kanatami katimajinginnut tamassumunga pingasunut 
arraagunut akuniutigijuq kamagijaugajaqtutit.

Taanna titiqqaq sanngijualukkut kiggaqtuijjutigijauvuq ikajuutaulluni inuqutivut takuksautittiniarmata
sivulliutiqujattinnik nunarjuarmi taikaniksainnarlu piliriaqariaqtittilirluta aaqqigutiksanik aksururu-
tausuut amisuuluaqtunut inungnut. Ukua Qanuqtuuruti ammalu Qanuiliurutiqarniarnirmut Parnauti
tukimuarutiginiaqtangit qautamaat iqqanaijaangita Inuit Tapiriit Kanatami iqqanaijaqtiujut sivumuat-
tittitilluta Inuit Tapiriit Kanatami tautunnguaqtanginnik ammalu pinasuaganginnik; atuqtauniaqtuq
uattijauluni ammalu qaujisaqtauluni katujjiqatigiip iluani ammalu silataani piliriaqattialiraluarmangaaq
iqqanaijaarminik qaujisautauluni ammaluttauq qaujimattiatittigutauniaqpuq Inuit Tapiriit Kanatamikkut
saqqijaaqtukkut piliriaqaraluarmangaata ammalu saatausimajunnarlutit tamainnut Inunnut.

Taanna titiqqaq pivalliagutigijaugiasisimavuq kajusiniqattiatukkut atuliqtitaulauqsimaningit Inuit Tapiriit
Kanatami 2016-2019 Qanuqtuuruti ammalu Qanuiliurutiqarnianirmut Parnauti, piqasiujjisimallutit 
kamagijaujuminirnik suurluk Kanatami Inuit Imminiiqtailimatitauninginnut Qanuqtuuruti, Kanatami
Inuit Qanuqtuurutinga Qaujisarnirmut, ammalu atuqtaugianngaqtaulirninga Kanatami Inuktut 
titirausiq. 2020-2023 Qanuqtuurutinganik ammalu Qanuiliurutiqarnianirmut Parnautinga piqausijjisi-
mavuq pinasuagariniaqtatinnik kamaluarluta ajuqsaluaqtailimatittilirnirmik, piqutirjualirinirmik, 
sila qanuiliurutigijauninga, ammalu sijjait aulatauningit ammalu tariurmiutait piqutirjuangit. 
Piqasiujjimmijut qanuiliurutiksangit papattijjutaugajaqtut uqausittinnik, Inuit aanniannginniqsaulirlutit,
ammalu piliriaqarumaliqtillugit nunaliqutivut qaujisarnikkut. Inuit Tapiriit Kanatami piliriaqarniarni-
raqsimavut sivumuattittiniarlutit tamakkuninga sivulliujjauqujausimajunik, aaqqisuqtausimajut 
tuavirnaniqsauliqtutit nunarjuarmiut nunattinnik piliriaqarumajummariuliqtillugit nunarjuarmut 
tusaqtauluta qanuqtuurutiliurajaratta avittuqsimajuqutittinnut.

Asijjiqsimajummariuvut Inuit Tapiriit Kanatami pingasut arraaguusimaliqtunik, piqasiutillugit aaqqisuq-
tauttiaqtuviniullutit Inuit Tapiriit Kanatami pilirivvingit aulaniqattiatukkut atunnginiqsaujukkullu 
tikinnasuaqtatinnik tikittijunnaqattarniaratta, aaqqiktaulluni Inuit−Gavamatuqakkut Piliriqatigiinning-
ingnut Katimajiralaangit, ammaluttauq kajusiniqattiatukkut kiggaqtuittianiqsausimaliq&uta Inuit nam-
miniq piliriaqarunnaqsigumaniaramik namminiqsuniqsaulirlutit Gavamatuqakkut kiinaujanik atuin-
naumatittiniarniraqsimaningit atuqtauliq&utit ikajuutauqullugit inuqutivut ammalu nunalivut.
2017−ngutillugu, Inuit Tapiriit Kanatami saqqiilauqsimagivut Nunangat Taimannganit, pivalliajulirini -
rmut pilirianguinnaqtuq titiraq&utit 150−nik unikkaaqtuarnik uqausiliit tatiqarnittinnik nunami ammalu
imarmi, ammaluttauq unikkaaqtuaqutivut, atuqattarnikuvut, ammalu avatimuunganivut ammaluttauq
kisulimaat avatimi uumajut.

Kisianili, aksummarialuk suli iqqanaijaaksaqaqpugut qaujimanattiaqullugu inuqutivut inuusiqarunnar-
niaramik imminik pimmariusugilutit ammalu pijunnautivut namminiqsurunnanittinnik aturlutigut,
iliqqusivut inuusivullu atuinnarlugit, ammalu quviagijaqarluta inuusirmik ajjiqarlutit quviagijausuunik
asingingnut Kanatamiutaujunut atuqtausuut. Inuit Nunangat, Nunavut, kanatamuuqtitaujarialik 
Kanata aaqqisuqtauvallianinganut piqasiujjigajarmat ukiuqtaqtumi ilakuuluaqtut pijittirarutiit ammalu
piqutirjuat pitaqaliqullugit naammanngittukkut aksururutigijauluasuut amisunut inuqutittinnut. 
Pingasut arraaguulauqtunik, Inuit Tapiriit Kanatami aksummarialuk ammalu ilaannikkut atuqtaulauqsi-
manngittumik sivumuattittigutiqasuut pivaallirutiqarasuaq&utit tamakkuninga tikinnasuaqtaminik,
ammalu taanna 2020-2023 Qanuqtuuruti ammalu Qanuiliurutiqarnianirmut Parnauti niriuppunga
iqqanaijaarinnarniarakkit tamakkua pijaksavut kiggatuqtainnarilugit Inuit.

Nakurmiik,
Natan  

Taanna titiqqaq sanngijualukkut 
kiggaqtuijjutigijauvuq ikajuutaulluni
inuqutivut takuksautittiniarmata 
sivulliutiqujattinnik nunarjuarmi
taikaniksainnarlu piliriaqariaq-
tittilirluta aaqqigutiksanik 
aksururutausuut amisuuluaqtunut 
inungnut. 

Saqqiinivut nutaatsiangulluni Inuit Nunangatta nunanngualiangusimajunik

Kikkuummangaatta
Inuit Tapiriit Kanatami Kanatami inungnik kiggaqtuijiuvut katujjiqatigiingullutit Kanatami.

Amisuuningit Inuit Inuit Nunanganniutaummata, Inuit angirranga piqasiujjillutit 51-ngujunik

nunalingnik Inuvialuit Nunataarvigisimajangat, Nunavut, Nunavik, ammalu Nunatsiavut. Inuit

Nunangat ajjiunngingmat, niruaqtausimalirijjusingit ammalu iliqqusinga Kanatap avvangata

avvakkanninganiittuggutaujut, tamainni Ukiuqtaqtumi sijjangingnik, ammalu pimmariujut

sijjarijaujunit. Inuit Tapiriit Kanatami Ilagijaujuqutingit tisanik Inuit nunataarutiqarnirmut

katujjiqatigiinguvut tamainni kiggaqtuijut inuit Nunangannik:

•   Inuvialuit Avittuqsimajuni Kuapuriisannga (IRC) 

•   Makivik Kuapuriisannga (Makivik)

•   Nunavut Tunngavik Timinga (NTI)

•   Nunatsiavut Gavamanga (NG)

Inuit Tapiriit Kanatami niruasuut ilagijaujuqutingit inungnut niruaqtausimanikuuvut. Inuit

Tapiriit Kanatami Katimajingit ukuanguvut:

•   Iksivautaq ammalu Aulattijimmarik Angajuqqaaq, Inuvialuit Avittuqsimajuni 

    Kuapuriisannga 

•   Angajuqqaaq, Makivik 

•   Angajuqqaaq, Nunavut Tunngavik Timinga  

•   Angajuqqaaq, Nunatsiavut Gavamangat

Niruarunnaqtut katimajiit qaangagukkanniq, ukua niruarunnanngittuullutit Ilagijauqa -

taunginnasuunguvut Kiggaqtuijiit iksivaaqatausuut Katimajinut:

•   Angajuqqaaq, Inuit Silarjuarmiut Katimajingit Kanata 

•   Angajuqqaaq, Pauktuutiit Inuit Arnait Kanatami 

•   Angajuqqaaq, Kanatami Inuit Makkuttut Katimajingit

Inuit Tapiriit Kanatami angajuqqaanga niruaqtausuuq niruarunnaqtunut Katimajinut ammalu

katimajingingnut arraagut pingasut aniguraimmata.

Inuit Nunangat Taimannganit: 
Allaagiaq near Kangiqsujuaq, Nunavik

Photo Credit: Taqramiut Nipingat Inc.

Qanuiliurutauqattarnikungit 
Inuit Tapiriit Kanatami 2020-2023 Qanuqtuurutinga ammalu Qanuiliurutiqarniarningita 

parnautingit aaqqiisuunguvut katujjiqatigiip pinasuagarimmarinniaqtangingnik tavvani 

pingasunut arraagunut akuniutigijuq. Taanna titiqqaq tukimuattittigutauvuq Inuit Tapiriit

Kanatami katimajingita uattiqullugit ammalu qaujisaqullugit katujjiqatigiingujuup 

pivallianinganik. Aaqqiisimangmijuq saqqijaarjuumitittigutimik atuliqtittivalliatilluta titiqqap

pinasuagangingnik, qanuiliuqutigijaujariaqarutinginingk, ammalu aulattijariaqarnittinnik.

atuliqtitauninga Inuit Tapiriit Kanatami 2020-2023 Qanuqtuurutinga ammalu Qanuiliru-

tiqarnirmut Parnautinga tukimuarutigijausuunguvuq tautunnguaqtatinnut aturumalaaq-

tavut ammalu pinasuagattinnut:

Atuqattarnikutuqavut
Inuit Tapiriit Kanatami aaqqiktaulauqsimavuq 1971−ngutillugu aaqqiksuiqatigiijjuuminiarmata

ammalu sivumuattittigutaulutit Inuit nunataarnirmut aajiirarutinik, ammaluttauq ikajuqtuq-

tauqullugit sivumuaktitaullutillu anginiqsait aksururutigisuungit Inuit nangminiqsurniq -

sauliqullugit isumaliuqattarlutit nangminiq. Ikajuqsimavugut ilisarijaulirlutit Inuit pijunnautingit

pillugit Inuit Katimajiralaangit Kanatami pijjutiit kamagijauqullugit, aaqqiktaulauqsimajuq

1979-ngutillugu Inuit tusariarviujumagiaq&utit aaqqisuqtauninganut piqujarjuap. Inuit 

pijunnautingit pillugit Inuit Katimajiralaangit Kanatami pijjutiit kamagijauqullugit 

ilagijaulauqsimavuq Nunaqaqqaaqsimajut Pijunnautinginnut Iligiit ikajuqsimajut ilauqatau-

titaulluni titiraqsimaninga 35 Piqujarjuap Piqujanganut, 1982, ilisaqsijut Allait, Allangajut, 

ammalu Inuit nunataarutigisimajangita pijunnautingit. Ullumiujuq, Inuit Tapiriit Kanatami

sivumuattittisuut Kanatami Inuit sivulliutiqujangingnik ammalu piliriangingnik kiggaq -

tuiqattarningitigut, ajaurivak&utit, qaujisarnikkut, ammalu piliriqatiqasuungullutit 

gavamatuqakkut piliriangingnik, atuagaliurnirmik, ammalu piqujaliurningingnik.

Tautunnguaqtavut aturumalaaqtavut: “Inuit Kanatamiutaujut ajurunniirlutit
piquqsatiarlutillu iligiinnitigut ammalu nangminiqsurumanitigut”

Pinasuagavut: “Inuit Tapiriit Kanatami kanatalimaarmi nipigijauvuq sapummillu-
tit ammalu sivumuattitillutit Inuit Kanatami pijunnautingingnik ammalu piliriari-
jumajangingnik.”

Inuit Nunangat Taimannganit: 
Pinguarjuit near Clyde River, Nunavut

Photo Credit: Jake Hanna

Sivuniksarijumajavut
Sivuniksami pijumagatta, Inuit aannianngillutit ammalu pilirijummarikuluullutit ammalu

uqausivut, Inuktut, uqautauqattarluni nalimimaattiaq Inuit inuusinganik. Inuit Nunangat

Kanatamuuqtitausimangmat kanataruqtitaugasuaqattatillugu ippigusuttiarniqaqtukkut 

ikajuqtuijukkullu Inuit nangminiqsuniqsaulutit ammalu gavamaliqattarlutit. Gavamatuqakkut

atuagangit, iliriangit, ammalu qanuiliurutigijangit ikajuutaunasuasuut inungnut aturaksauvut

inuqutittinnut ammalu nalimunniqaq&utit sivulliutitaunasuaqtunik nalunaiqtausimallutit

Inuit pijunnautingingnik tigumiaqtiujunut. Piqujaliriniq, atuagaliriniq, pilirialirinirmullu 

ammalu pijittirarutiit ilakuujut takuksauvalauqsimajut uvinitta amiangit ajjiunnginningingnut

kamagijaukammattuminiullutit inungnut piijaqtainnauttiarlutit, inuqutivut quviasugunna-

niarmata inuusingit qanuittuuningita nalimungniqaqtunit taikkununga atuqtausuut amisuu -

niqsanut asingit kanatamiutanut. Inuit Nunanganik qaujisaat kamagijauqattarniaqput

piliriqatiqarlutit inuqutittinnik ammalu sivumuattittigutauniaqput Kanatami Inuit Nunangata

qaujisarnirmut atuagangagut Inuit piliriaqarumaliqtitausimaniqarlutit kiglisiniaqtausimajut

ammalu tukisigiarutiit aturaksauningingnut ammalu nangminiqutigijaulutit. Kanatami Inuit

nunangata atuaganga aaqqiktausimavuq qaujimanattiatitilluni gavamatuqakkut piliriangit,

atuagangit, uvvaluunniit qanuiliurutingijangit aturaksauniarmata Inuluktaanut Inuit 

Nunalimaangani.

Inuit kiggaqtuiningit ammalu gavamaliriningit
Inuit ilagijauvut pingasunit nunaqaqqaaqsimajunit inungnik ilisarijausimajut titiraqtasi-

maningata ilanga 35 Piqujarjuaq Piqujanga, 1982. Inuit Tapiriit Kanatami pinasuaganga

Kanatami inungnik kiggaqtuijiullutit katujjiqatigiingujuq Ilagijaujuqutingingnut aaqqisuq-

tausimalluni: Inuvialuit Avittuqsimaningata Kuapuriisannga, Makivik, Nunavut Tunngavik

Timinga ammalu Nunatsiavut Gavamangat. Atiliuqsimajuullutit Inuit−Gavamatuqakkut

nunataarnirmut angiruti atiliuqtaulauqsimajut 1975 ammalu 2008-mi, Inuvialuit Avittuqsi-

maningata Kuapuriisannga, Makivik, Nunavut Tunngavik Timinga ammalu Nunatsiavut 

Gavamanga piqujaqtigut kiggaqtuijiuvut inungnik piliriqatiqarnittinnik Gavamatuqakkunnit.

Inuit Tapiriit Kanatami angajuqqaanga niruaqtausuunguvuq kiggaqtuijingingnut Inuit Tapiriit

Kanatami ilagijaujuqutingita pingasut arraagut aniguraimmata arraangutamaat katimavij -

juarnittinnik. Inuit sivuliqtingit niruaqtiujut ilagijaullutit Inuit Tapiriit Kanatami Katimaji -

ngingnut niruaqtausuunguvut inungnut atiliuqtauqatausimajut nunataarnirmut angiruti-

ngingnik.

Inuit Nunangat Taimannganit: 
Tuktoyaktuk Harbour, 

Inuvialuit Settlement Region

Photo Credit: David Stewart

Piliriariniaqtavut
Ajjigilluniuk tautunnguaqtatta ammalu pinasuagatta, Inuit Tapiriit Kanatami sivumuattitti -

suunguvut Inuit sivulliutiqujarmingnik tisamailiqqangajutigut aqqutiqauq&utit:

•   Kiggaqtuiniq ammalu gavamaliriniq: Pivaallisuunguvugut katinngauttiaqtunik Inuit 

    kiggaqtuq&ugit ammalu gavamalirijjusiqaqpa&&uta Kanatami pivalliatittigiaqtuta 

    Kanatami atuagariqujattinnik ajaurisuut gavamatuqakkut piqujarjuanganik, 

    atuagangingnik, piliriangingnik, ammalu qanuiliurutigijangingnik;

•   Qaujisarniq ammalu aulaniqattiatukkut tusaumaqatigiingniq: 

    Iqqanaijaaqasuunguvugut sivumuattinnasuaq&ugit Inuit nangminiqsurasuarningit 

    isumaliuqattanikkut immingnik qaujisarnikkut, pigiaqtittisuungulluta inungnut 

    sivukkataqtausimajunik qaujisaanit, tuniuqqailluta inungnuungajunik 

    kigliniaqtausimajunik ammalu tukisigiarutingingnik inuqutittinnut, ammalu 

    tusaqtisuurillutigut nunalivut gavamatuqakkut piqujarjuangingnik, atuagangingnik, 

    piliriangingnik, ammalu qanuiliurutigijangingnik attuiniqarajaqtut inungnik;

•   Ajauriniq ammalu atuagat sivumuattitauningit: Inuit Tapiriit Kanatami ajaurisuut 

    kiggaqtuillutit inulimaanit. Iqqanaijaqatiqattiasuungujugut katimajiqutittinnik 

    aaqqiksuigiaqtitilluta atausiuliqqangajumik iligiittumik Kanatami atuagarijauqujattinnik 

    mali&&ugit sivulliujjauqujangit Inuit pijunnautinik tigumiaqtiuqataujut;

•   Iligiiliqtitaullutit Inuit: Sivumuattitaullutit Kanatami Inuit sivulliujjauqujangit 

    pivaallirutigijaujunnarmata kisiani atausirmik iligiittumik nipiqaruqta. Inuit Tapiriit 

    Kanatami inungnik iligiiliqtittisuut iqqanaijaqtiujut atausinnguqtitaullutit Inuit 

    Nunanganniinngaaqtut ammaluttauq Inuit tusaumatitauqattaq&utit ammalu 

    ilauqatautippattugit iqqanaijaattinnut.

Inuit Nunangat Taimannganit: 
Nain, Nunatsiavut

Photo Credit: Jake Hanna

Qanuqtuuruti ammalu Qanuiliurutiqarniarnirmut Parnauti 
Tagvani ilanganik 2020-2023 Qanuqtuuruti ammalu Qanuiliurutiqarnianirmut Parnautinga 

nalunaijaisimavuq pinasuagaujut pivaallirumajavut, qanuiliurutingijaujarialiit tamakkua  

pinasuaqtavut pivaalliqullugit, ammalu aulataujjutingit ikajuutiullugit atuqtausuut  

sivumuagutiginiarattigut. Pingasuujuqtut atausirlu pinasuaqtaujut allirmi nalunaiqtaulauqsi-

mavut Inuit Tapiriit Kanatami Katimajingita ammalu ajjiqaq&utit Inuit Tapiriit Kanatami  

sivulliutinniaqtangit pingasunut arraagunut akuniutigijuq aulattiniqaqtillugit. Atuliqtitauningit 

Qanuqtuurutip ammalu Qanuiliurutiqarnianirmut Parnautiujuq pivaallirutigijausuunguvuq 

aaqqiksuittiatummariuningingnut Inuit Tapiriit Kanatami iqqanaijaqtingita ammalu kama -

gijaujuksanik sivukkataqtiullutit nalunaiqtausuungullutillu tamakkua Inuit Tapiriit Kanatami 

ilagijaujuqutingita katujjiqatigiingingnut.  

Pinasuaganga 1:  
Qanuiliurutiqarlutit ajuqsannginniqsauniarmata Inuit 

Pinasuaganga 2:  
Iqqanaijaaqarniarluta Inuit nunangani piqutirjuaqanngittut kamagijauqullugit 

Pinasuaganga 3:  
Sivumuagutigilugit inungnuungajut aanniaqtailijuliriniitammalu inuusiqattianirmut  

pivalliaqullugit atuagat, piliriat, ammalu qanuiliurutigijaujut 

Pinasuaganga 4: 
Ikajuqtuqtauluni Inuktut sapummiusiqtausimaningit, atuqtaukkanniliqtillugu Inuktut, 

atuqtainginnarluni, ammalu atuqtauniqsautinnasuaqattarlugu uqausiq 

Pinasuaganga 5:  
Pigiaqtittiluta silap qanuiliurutaugianngarutingingnik ammalu sungiutinirmut saqqigialiit 

aaqqiksuiluta taimannailiuqtauqattaqajaqtunik sungiutiluta 

Pinasuaganga 6:  
Piliriaqarumaliqtillugit Inuit qaujisarnikkut ammalu kigliniarutinik ammalu tukisigiarutinit 

aturunnaqtillugit, nangminiqaqtillugit ammalu tuniuqqaqtauqattarluti tukisigiarutingit 

Pinasuaganga 7:  
Ikajuqturlugit Inuit Nunangata sijjap aulatauninganik ammalu tariurmi  

piqutirjualiurutigijaunasugutingit 

Ajuqsaluaqattarniq pijariatujuungmat akaunngiliurutiujuq amisunut inuusiqattianirmik kiinaujaliura-
suarnimillu aksururutiqaliqtittisuuq amisuuluaqtunut inuqutittinnut, piqasiutillugit niqiqattiaqattan-
nginniq, ilinniariiqsimanngiluaqtut, ammalu kinguvaarijaujut aanniqtauluaqsimajut. Inuit Nunanganni
kiinaujjaksaangit ajjigiipaluktut takullugit Inuit attiniqsammariuvuq taikkununga kiinaujjaksaarijaulu-
asuut ajjigiipaluktut taikkua inuunngittut nunattinni nunaqauqtunut, ammalu attiniqsammariullutit
Kanatami kinaujjaksaarijausuut ajjigiipaluktunut. Amisuuluaqtut ilagiit aksururutiqasuut 
inuuna suaq&utit ammalu inuusiqariaqaliqtitausuut asingit Kanatamiut taimaippanngittillugit 
inuunasuannirmut akingit amisuaqtimmarik akituniqsausuungullutit Kanatami taimainngittillugu.
qanuqtuu ru tigijausimajuruluujait nuqqaqtitaugasungninga tamanna ajjigiititaunnginnialua 
ilangingnut gavamaqarviujunut ajuqsarunniiniqsaugalaattittisimavuq ammalu piuniqsamik inuusiqat-
tianiqsauliqtittisimalluni ammalu kiinaujaliurasuarunnattiarniqsaugalattutit. Sivumuagutiksallarialunnik
qanuqtuurutinillu aaqqigutiliuqtuqarialik ajuqsanngiliqtittigutaugajaqtunik ammalu akituluarunniitittilutit
inuunasuarluni inungnut ammalu inuusirijaujut kiinaujaliurasuarunnautingita nalimugiittitaunngin-
ningik Inuit Nunanganik ammalu asingingnik Kanatami nalimugiiliqtitaujarialiit. 2020-2023-ngutillugu,
Inuit Tapiriit Kanatami qanuqtuurutiliurialaaqtut kamagijauqullugit ajuqsaluaqattanirmut atuqtausuut
suurluk niqiqattiannginniq, ammaluttauq sivumuagutigijaulutit qanuqtuurutausimajut ajuqsaluaq -
titauttailiqullugi Inuit Nunanganik.

1.1          Qanuiliurutiqarlutit niqiqattiaqattaliqullugi Inuit

1.2          Aaqqiksuilutit ikajuutiksanik qaujisarlugu ajuqsarniq ammalu akingit inuunasuarluni 
                atuqtaugajarmata ajaurittianikkut kiggaqtuilutit

1.3          Amisuuningit qaujisaqtaulutit inuusirmut akingit turaangajut ajuqsanirmut Inuit Nunanganik

1.4          Ajuqsaqtailimatittigiammarillutit qanuiliurutiqariarnikkut Inuit Nunanganik

1.5          Ajaurilutit gavamatuqakkut niuvirnirmut atuagangit ikajuutauqattaniarmata Inuit

PINASUAGANGA 1: 
Qanuiliurutiqarlutit ajuqsannginniqsauniarmata Inuit

QANUILIURUTIGIJAURIALIIT

•   Inungnuungajunik gavamatuqakkut niuvirnirmut anuqtuurutinga Viivvuari 2021 
    anigulaunnginninganik 
•   Kanatami Inuit Niqiqattiarningingnut Qanuqtuuruti Maatsi 2020 anigulaunnginninganik 
•   Inuit Nunangat ajuqsanirmut kiglisiniarutiit ammalu turaangajut kiglisiniaqtausimajut 
    nuatausimajariirlutit Viivvuari 2021 anigulaunnginninganik 
•   Inuit Nunanganik akingit inuunasuarnirmut nalunaijaigutingit Nuviivva 2020 
    anigulaunnginninganik 
•   Akiqarningit ajuqsarluni Inuit Nunanganik unikkautausimaningit Maatsi 2021 
    anigulaunnginninganik 
•   Kanatami Inuit Ajuqsarunniirniqsautitauningingnut Qanuqtuurutiliuqtuqarluni Viivvuari 2022 
    anigulaunnginninganik

AULATAUNIKSANGIT

Piqutirjuaqanngiluarningit Inuit Nunangannik ammalu asingingnik ilangingnik Kanatami ikajurniqa-
tuinnarmat asingingnut inuusiqarnirmut ammalu kiinaujaliurasuarnirmut nalimugiinngigutiujunit,
piqasiutillugit aanniaqtailimajuliriniq, ilinniarniliriniq, ammalu attanaqtailimaniq ammalu saummiusiq-
tautittigutingit. Inuusirnut atuqtausuut piqutirjuat, tariurmi ammalu qangatasuukkut atuqtausuut
piqutirjuat, tusaumaqattautijulirijjutiit piqutirjuat, ammalu nutaaruriasuut nunamiinngaaqtut 
uummaqqutinut piqutirjuat kinguvasittummariuvut Kanatap taimainngittillugit ammaluki nguvaq-
tummariullutit piqutirjuangingnik asingingnik nunarjuap Ukiuqtaqtumiutaujunut gavamaqarvirjuanut.
Inuit Nunanganik piqutirjuaqannginnialua pitaqarunniiqtitaujariaqaqpuq amisunut inungnut ilagiinut
kinnguumagijamiangit kamagijaujunnaliqullugit ammalu kiinaujaliuttiarunnaliqullugit. Taimanna 
pivaallirunnaqput kisiani Kanatami pivalliatitaugiarjuumiguni Inuit Nunangat Kanatamuuqtitauluni
angijuutinut akuniujunullu kiinaujanik atuqujaullutit. 2020-2023-ngutillugu, Inuit Tapiriit Kanatami
sivulliujjiniaqtut Inuit Nunanganik piqutirjuaqannginninga kamagijaulirluni. Iqqanaijaaqarniaqpugut
tamakkuninga sivumuagutigilugu pivaalliqulluta taakkutiguuna Inuit−Gavamatuqakkut Piliriqati -
giingningit Katimajiralaat ammaluttauq nutaaqtigut ammalu ullumiujuq aaqqiktausimajariiqtut 
piliriarijaujut qanuiliurutigijaullutit, atuliqtitauningitigullu Ukiuqtaqtumi ammalu Uangnami 
Atuagangata Tunngavingagut.

PINASUAGANGA 2: Iqqanaijaaqarniarluta Inuit Nunangani
piqutirjuaqanngittut kamagijauqullugit

QANUILIURUTIGIJAURIALIIT

•   Inuit−Gavamatuqakkut Piliriqatigiittut Katimajiralaangit Piqutirjualirinirmut piliriaksat parnautingit 
    aaqqiktaulutit maatsi 2020 anigulaunnginninganik 
•   Uqaqatigiigutauniaqtut titiqqalianga aaqqiksuijuqarluni ammalu atuliqtittijuqarluni Kanatami 
    Inuit Nunangata Atuaganga Juuni 2020 anigulaunnginninganik 
•   Kanatami Inuit Piqutirjuaksangita Kiinaujat Atuqtaujut Qanuqtuuruti aaqqisuqtauluni Maatsi 2021 
    anigulaunnginninganik

AULATAUNIKSANGIT

2.1          Ajaurijuqarluni pivalliagutigijauninga Inuit Nunanganik Atuagaq ammaluttauq 
                gavamatuqakkunnik kiinaujaqturutiksat iliuqqaqtaulutit nalimunniliit Inuit 
                sivulliutiqujangingnik 

2.2          Iqqanaijaaqarlutit qaujimanattiaqullugu gavamatuqakkut niuvirnirmut atuagangit 
                piusitittigiaraluarmangaarmik avittuqsimajunik kiinaujaliurasuarnirmut ammalu 
                ikajuutiqaqattarlutit inungnik 

2.3          Inuit piliriqatiqaqtitaugiarlutit Ukiuqtaqtumi ammalu Uangnami Atuagarmut Tunngavinga 
                Atuliqtittigutauninga 

2.4          Piusititaugiarluni aulaniqattiarninga ammalu attuiniqarningit Inuit−Gavamatuqakkut 
                Piliriqatigiittut Katimajiralaangit 

2.5          Atuliqtitauluni Kanatami Inuit Igluqaqtitauningit Qanuqtuurutinga

Inuit Tapiriit Kanatami piujukkut pivallianiqaqtuviniusimavut 2016-mi ammalu 2019−mi sivumuat-
titillutit aaqqigutingit akuniujumut ᐋnniaqtailimaliqullugi ammalu inuusiqattianirmut aksuru -
rutingit atuqtausuut inungnut. Taimannailiuqsimavugut ilinniaqtittisimalluta Gavamatuqakkunnik
Inuit Sivulliutiqujangingnik, sivumuattitauqullugit inungnuungajut atuagatigut aaqqigutiksangita
kamagijauqullugit, ammalu inungnuungajunik Gavamatuqakkunni kiinaujaqtaaqtitauluta
qanuqtuurutinut ammalu piliriaksanut suurluk Kanatami Inuit Imminiiqtailimanirmut Qanuqtuuruti,
Nunaqaqqqaaqsimajut Ilinnialisaaqtulirinirmut ammalu Pairivingnut Tunngavingat, Kanatami
Puvalluktailimatittinirmut Tunngavingat , Inuit Surusiit Sivulliutitauningingnut Piliriaq , Kanatami
Inuit Silap Asijjirnianut Qanuqtuuruti, ammalu Kanatami Inuit Qanuqtuurutingit Qaujisarnirmut
Kisianili, piliriaksalimmarialuugatta, piqasiutillugit paliisiqanngiluarningit ammalu pijittira ruti -
qanngiluarningit kamagijaulutit taakkununga atuqtaujaqiaqasuungungmata attanaqtumuuq -
saraisuurnut inungnik suurluk Inuit ajurutiliit. 2020-2023, inuit tapiriit kanatami sivulliujjiniaqput
sivumuagutigijaulutit Inuit aanniaqtailimajulirinirmut inuusiqattianirmullu piqujanganik, atuagangit,
piliriat, ammalu piliriangit.

3.1          Atuliqtitaunginnarluni Kanatami Inuit Imminiiqtitauttailimaningingnut Qanuqtuuruti
                ammalu qaujisaqtauluni attuiniqarningit 

3.2          Atuliqtitaugianngarluni Kanatami Inuit aanniaqtailimajuliringingnut ammalu  
                inuusilirinirmut qanuqtuurutingit, tunngavingit, ammalu piliriarijaujungit 

3.3          Atuliqtitaugianngarluni inungnuungajut ilulingit gavamatuqakkut piqujaksangit, 
                tunngavingit, ammalu piliriarisuungit 

3.4          Qanuiliurutiqariarlutit qaujimanattiaqullugu Kanatami piqujaqtigut qanuiliuriaqarningit 
                Inungnut ajurutilingnut malikkaluarmangaarmik atuagangingnik 

3.5          Sivumuattitaulutit Inungnuungajut atuagat tukimuarutingit nutaarmik gavamatuqakkunni 
                aanniaqtailimajulirinirmut ammalu inuusiqattianirmut piliriaqtaqarajarmat, 
                atuagaqtaqaurluni ammalu piliriaksaqtaqaurluni 

3.6          Ikajuqtuqtauluni atuliqtitauninga Asiusimajut ammalu Inuaqtausimajut Nunaqaqqaaqsimajut 
                 Arnait ammalu Niviaqsiat Qanuiliurutiqariaqujauningit tamanna pillugu

PINASUAGANGA 3: Sivumuagutigilugit inungnuungajut 
aanniaqtailijuliriniitammalu inuusiqattianirmut pivalliaqullugit 
atuagat, piliriat, ammalu qanuiliurutigijaujut

QANUILIURUTIGIJAURIALIIT

•   Ikajuqtuqtauluni aaqqisuqtausimaningit avittuqsimajuni NISP atuliqtitaungiksangita parnautingit 
    Julai 2020 anigulaunnginninganik 
•   Arraagutamaat katimaqattasilutit surusirnik qunujurniaqtailimatittinirmut Inuit Nunangannik 
•   Atuliqtitauluni Surusiit Sivulliutitat Piliriaq ammalu aaqqiksuijuqarluni Inunnuungajut Jordan 
    Tunngavigijaujarialinga Nuviivva 2020 anigulaunnginninganik 
•   Uqautauniaqtunik titiqqaliurutaulirluni atuagat pijittirarutiillu kamagijaujjutiksangingnik 
    pitaqaunngittut Inungnut ajurutilingnut Sitiivva 2020 anigulaunnginninganik 
•   Asiusimajut Inuaqtausimajullu Nunaqaqqaaqsimajut Arnait ammalu Niviaqsiat 
    inungnuungajunik Qanuiliuqujaugianngaqsimajut Atuliqtitaujjutiksangingnik ammalu 
    uattinirmut parnausiuqtuqarluni Juuni 2020 anigulaunnginninganik

AULATAUNIKSANGIT

PINASUAGANGA 4: Ikajuqtuqtauluni Inuktut sapummiusiq-
tausimaningit, atuqtaukkanniliqtillugu inuktut, atuqtainginnarluni,
ammalu atuqtauniqsautinnasuaqattarlugu uqausiq

Inuit Tapiriit Kanami ikajuqtuiniaqput atuqtauninganik Inuktut uqausilluatarijauluni tamainnilimaattiaq
inuusingingnik Inuit. Inuktut suli isuliliqquurmat Inuvialuit Avittuqsimajungani ammalu Nunatsiavummi
ammalu asiulaarniarasugijauliq&uni Nunavummi ammalu Nunavimmi. Inuktut uqallaktiit inuugun-
niqpaalliatuinnaliqtut aaqqiinnginqnisaullutit Inuktut uqallaqattanirmut piliriaqaurningingnik
tamainni avittuqsimajungingnik Inuit Nunanganni, Inuktut allaat atuqtaunngiinnaqtuuluni 
uqausiutuinnariaqalaaq&uni kisianili isumaliuqtuqallattaaruni qanuiliutigijaujuqarasuarningarmat
inuusilimaattianganik aturjuumiliqtitaukkanniqullugu, aaqqiumatitauluni, ammalu uqallattuqar -
niqsaugasuaqattaruni. 2020-2023, Inuit Tapiriit Kanatami qanuiliurutiqalaaqtut ikajuqtuilutit Inuktut
atuqtaukkanniliqtitaujjutingingnik, aaqqiumatitauninganik, ammalu uqallaktauqattaniqsaulirluni
niruaqtausimajut avaurijaulutit, saqqijaarjuumititauqattarluni ammalu piqujaliuqatigillutit 
gavamatuqakkut, Kanatap ukiuqtaqtungani gavamaujut ammalu Kanatami avittuqsimajut, piliriaq-
tigut atuagaliuqatigiingnikkullu, ammalu Inuktut ilinniatittigutiit ikajuutinik aaqqiksuijuqarluni 
ammalu uqalimaagaliuqtuqarluni.

QANUILIURUTIGIJAURIALIIT

•   Uqausirijaugajaqtunik titirarlutit gavamatuqakkut piqujaqtigut maligialingingnik ammalu 
    sannginiqarvingingnik Inuit attiniqsani ilinniaqtut kamagijaujariaqarningita Maatsi 2020 
    anigulaunnginninganik 
•   Atuliqujausimajuq Inuktut titirarnirmut ammalu uqausiit aaqqisuttiaqsimanirijarialingingnut 
    maligaralaangit ammalu ajjigiiliqsuqtausimajut aaqqisuqtaminiullutit Atausiq Inuktut Titirausiq 
    Pivalliajulirijingit Aaqqisuqtauttiarlutit Maatsi 2023 anigulaunnginninganik

AULATAUNIKSANGIT

4.1          Ajaurijuqarluni naammattumik, makimatigaksanillu, ammalu kiinaujaqtigut 
                ikajuusiaqtaarasuaqtittiqattarlutit akuniujumut gavamatuqakkunnit Inuktut 
                atuqtauninganik, piqasiutillugit ilauqataulutit atuliqtitauninganik Nunaqaqqaaqsimajut 
                  Uqausiit Piqujanga 

4.2          Ajaurilutit nutaarmik piqujaqtaqarniarmat ammalu aaqqigiarlugit atuqtausuut 
                gavamatuqakkut piqujanganik sapujjaulirajarmata, atuqtaukkannilirlutit, 
                aaqqiumatitauqattarlutit, ammalu atuqtauqujauqattarlugu Inuktut uqausiq. 

4.3          Iqqanaijaqatigijauqattarlutit gavamatuqakkut sivumuagutigijaugajarmat Kanatami atuagaq 
                atuutiksangingnik pitaqalirniarmat Inuit uqausinganuungajunik iliqqusinganullu 
                ilinniatittigutiksanit taakkununga mikijuutauniqsanut quttinnilinniittut Inuit Nunanganni. 

4.4          Atuliqtitauluni Inuktut Qaliujaaqpait, Inuit titirausinga kikkulimaanut, piqasiutilugit 
                aaqqisuqtauningit tammaqtaukkajuktut titiraqtausuut ammalu uqausiit 
                aaqqisuqsimaningita maligaralaangit

Nunarjuap silanga asijjilaarniarninga nalunarunniirmat, attanaqtuuluni inungnut attuiniqarningit
aksurjuammariullutit Inuit nunangingnik. Arraagutamaat uqquunarnirisuungit Inuit Nunangannik
sukanniqsauliqtut asingit avittuqsimajunik nunarjuarmi taimainnginiqsaullutit. Pirjuanguninga, 
ilaannikullu tuqujjutausuut attuiniqarningit silap asijjirningata, piqasiutillugit inuusirmut, 
iliqqusirmut ammalu kiinaujaliurasuarnirmut attuiniqarningit sungiutittijariaqaliqtut uvattinnik 
ammalu nuqqaqtitaujjutiqalirlutit aaqqigutigijauqullugu. Inuit Tapiriit Kanatami sakkuilauqtut
Kanatami Inuit Silap Asijjirninganut Qanuqtuurutinga 2019-ngutillugu, gavamakkut aqqusiuqtaullutit
ikajuqtuqtauqullugit Inuit pujut ilaurutiliit silamuuqqannginniqsauliqullugi ammalu qanuiliurutiqar-
lutit nuqqaqtitaujuuminiarmat silap attuiniqarningit. 2020-2023−mi, Inuit Tapiriit Kanatami 
sinumuattittiinnarasualaaqtuit silap pillugu atuagaliurutiksangit aaqqiitittigasugutingit.

5.1          Atuliqtitauluni Kanatami Inuit Silap Asijjipallianinganut Aanuqtuurutilianga

QANUILIURUTIGIJAURIALIIT

•   Qarasaujakkut tunngavilik ikajuutauluni Inuit katujjiqatigiingingnut ammalu nunalingingnut 
    tauqsiigutiqarlutit piulaakkut atuqtausuut ammalu ajunnginnirijaujut Inungnut kamagijaujumik 
    silap pillugu qanuiliurutigijaugajaqtut Tisiivva 2020 anigulaunnginninganik 
•   Qaujisaqtaulutit Inuit silap tukisigiarutingingnik kiglisiniaqtausimajunik ammalu 
    pijittirarutigijaujarialingit qaujisaqtaummilutit Julai 2020 anigulaunnginninganik 
•   Qanuilingaqujiningit titiqqaliurlutit atuliqtitauniksanganut atausiq Kanatami 
    atuutaugunnarajaqtuq inungnut silamut sungiutijariaqarningita 
    kiinaujaqaqtitaujariaqarningingnik kamagijauluni Sitiivva 2021 anigulaunnginninganik 
•   Qanuilingaqujiningingnik titiqqaliurlutit atuliqtitauniksanganut atausiq Kanatami 
    atuutaugunnarajaqtuq Inungnuungajuq uummaqqutiliriningit kiinaujaqaqtitaujariaqarnita 
    kamagijauluni Tisiivva 2021 anigulaunnginninganik 
•   Qanuilingaqujiningingnik titiqqaliurlutit uqaqsimajut aaqqigiaqtausimajunnaqtut ammalu 
    aaqqiumainnarutigijaugunnarlutit kiinaujaqaqtitauniksangit silamut attuqtaukammaksimajut 
    makisaraigunnaqtut piqutirjuanut kiinaujat atuqtauningit inuit Nunangannik kamagijaulutit 
    Maatsi 2021 anigulaunnginninganik

AULATAUNIKSANGIT

PINASUAGANGA 5: Pigiaqtittiluta silap qanuiliurutaugian-
ngarutingingnik ammalu sungiutinirmut saqqigialiit aaqqiksuiluta
taimannailiuqtauqattaqajaqtunik sungiutiluta

PINASUAGANGA 6: Piliriaqarumaliqtillugit Inuit 
qaujisarnikkut ammalu kigliniarutinik ammalu tukisigiarutinit 
aturunnaqtillugit, nangminiqaqtillugit ammalu 
tuniuqqaqtauqattarluti tukisigiarutingit

Aulaniqattiaqtuq ammalu attuiniqattiarunnaqtuq Inungnuungajuq atuagaq aaqqisuqtaujunnarmat
kisiani pittiaqsimajunik ammalu tatigijaksanit tukisigiarutiqarutit. kisianili, qaujisaqtaulaanguqattaralu-
aqtillugit Inuit, kiglisiniaqsimajuqtaqanngiluaqtuq ammalu tukisigiarutiqaunngiluaqtuq aksururnarutigi-
jaulluni sivumuagutigijauluni aulaniqattiaqtuq atuagaq uvvaluunniit saatausimagunnarlutit gavamakkut
piqujaqtigut kamagialimminik. Inuit Tapiriit Kanatami sakkuilauqsimajut 2018-mi Kanatami Inuit Qanuq-
tuurutingit Qaujisarnirmut ppigusuttiariasijauqullugit ikajuqtuqtaulutillu Inuit nangminiqsurningit 
aulatillutit tamainnilimaattiaq qaujisaqtaujunik. Pijunnalauqsimammijugut $82 miliannik kiinaujanik
quliit arraagut aniguqpalliatillugit atuqtauqattarunnarajaqtut Kiinaujaqturutiksaniittutit 2017-mi aaqqik-
suijuqaqullugu ammalu aulatauqullugu Inuit aanniaqtailiningingnut qaujisaaq aanniaqtailiningit 
ammalu inuusiqattiarningita tukisigiarutiit pitaqauttianiqsaulirajarmata nuqqangatittisuut pivallia-
jauninganik aulaniqattiaqtuq atuagarmik. Taimaaksainnarlu, atuliqtitaugiaqullugu aksummarialuk
iqqanaijaarijaujariaqarajaqtuq Kanatami Qanuqtuuruti Inuit Ilinniaqtitauninginnut, piqasiutillugit pina-
suagarijauniaqtut aaqqisuquluni Inuit nunanganni silattusarvirjuaq. Ammalukkanniq, Inuit Tapiriit
Kanatami piliriaqariaqarmijut saqqipalliajunik inungnik sivuliqtitaarlutit piliriaqaqsimajuugunnaqullugit
ammalu sivuliqtitaqainnaqullugu ilinniaqtittiningitigut ammalu iqqanaijaqtimmariit ilinniaqtitaulutit.
2020-2023 Inuit Tapiriit Kanatami qaujisaaksanik sivulliujji niaqtut kajungiqsaitittigutinik Inuit piliriaqain-
naliqullugit aaqqisuqtauningingnik, nangminiqsurunnarninginnilu piliriaqarlutit qaujisarnirmuungajunit,
ammalu kiglisiniaqtausimajut tukisigiarutiillu katujjaugajarlutit.

QANUILIURUTIGIJAURIALIIT

•   Saqqiqtitauluni arraagup iluani tisamairaqtirlugu Inuit Nunangat atuagaq qaujisarnirmut 
    titiqqaliarijausuut Juuni 2020 anigulaunnginninganik 
•   Qanuippitaa? Qaujisarutigijauluni Kanatami Inuit Aanniaqtailimaningingnut Qaujisaaq 
    Jaannuari 2022 anigulaunnginninganik 
•   Aaqqiijuqarluni Inuit Tapiriit Kanatami sivuliqtiruqpalliajut pilirianganik Juuni 2022 anigulaunnginninganik 
•   Aivautigutiksaliurlutit pijjutingingnik kiinaujaqtaaqullugit Inuit Nunanganni silattusarvirjuangani 
    aaqqittaujuqarajarmat aivautigutiksaliarijausimajut pijariiqtausimalutit Aktuuvva 2020 a
    nigulaunnginninganik 
•   Aulataujunnaqtuq Angajuqqaaqarvinga Tuqquqtausimaningit aaqqisuqtaulutit Jaannuari 2022 
    anigulaunnginninganik 
•   Aaqqiijuqarluni ammalu atuliqtittijuqarluni angajuqqaaqarvik uattinirmut, qaujisarnirmut ammalu 
    ilinnianirmut piliriaqtaqalaaliqullugu titiraqtausimaningit pijariiqtausimalutit Jaannuari 2022 
    anigulaunnginninganik 
•   Sivukkataqtitauluta aaqqiktauniksanganik Kanatami Inuit Qaujisarnirmut Iliqqusiqattiaraliarmangaata 
    Qaujisaqtillugit Katimajingit Jaannuari 2022 anigulaunnginninganik

AULATAUNIKSANGIT

6.1          Atuliqtitauluni Kanatami Inuit Qanuqtuurutinga Qaujisarnirmut 

6.1          Piliriqatigiiliqtittigiarluta sivumuattitaugunnarajaqtut Inuit qaujisaqtauniksangita sivulliu-
                qujaujut ammalu Inungnut sivukkaqtaarijaujunik qaujisarnirmut aularusiqtaaqtittinasuarluta 

6.1          Aturunnaliqtitaulutit, aturlutit ammalu nangminiqutiqalirlutit Inuit kiglisiniaqtausimajuqu-
                tingingnik ammalu atukisigiarutinginnit, piqasiujjaulutit aaqqisuqtauninga aulaniqattiatum-
                mariujuq Inuit Tapiriit Kanatami qangajuqqaaggutiujut tuqquqtausimajut, qaujisarnirmut 
                atuagaq, ammalu aaqqisuqtauninga atuliqtitauniksangita qanuiliurutiksangit sanajaulutit 
                uattijauninganik, qaujisarutaunirmut ammalu ilinniarnirmut piliriaq 

6.1          Qaujisaangusimajut ammalu qaujisaqtausimajut saqqittitaulutit atuqtaujunnaniarmata 
                ikajuutaulutit sivumuagutigijauningata Inuit sivulliutiqujangit Inuit Nunanganni.

Silap asijjirninga ammalu sikup aunninga nunarjuarmiutanut pijaujumajummariuliqsimavuq ammalu
qanuiliurutiqarviugialualiqtuni Nunavut. Usikaqtaniqsauliqtutillu umiarjuakkut arraagup iluani
sikuqannginiqsauqattalirninganut ammalu nuukpalliasimaliqtutit. Ukiuqtaqtumiinngittuit 
nunalirjuat sivumuattittinnasuaqtut nangminiq Ukiuqtaqtumuunganirmut atuagangingnik ammalu
sivulliutiqujangingnik, Inuit pijunnautingingnik ammalu nangminiquqsurunnarningingnik qanuitit-
tigunnarutaullutit. Tamakkua asijjirniujut attarnaliqtittisuut piviqarutiqaliqtitillutillu usikaqtanirmut
ammalu pularaqtulirinirmut, attanaqtumuungajut ammalu unataqtulirijikkunnut, ammalu 
nunamiinngaaqtunik tariurmilu pijauqattarningingnik. Kanatap nangminiqarnirarninga Tallurutiup
Aqqutinganik nunalirjuanut aivautigijauvuq kanataugguuq pinnginngimmajjuk nunarjuarmut
aqqutauniraqtauliq&uni ammalu ingirraviuliq&uniguuq, ammalu kiinaujaliurningingnik ammalu
unataqtingit sivumuattitaugasuarumaliqtut. Taimaaksainnarlu, sijjat aulatauniksangit pitaqaunngi -
luaqtut tariurmullu atuqtaugunnaqtut piqutirjuaqanngiluamut avittuqsimajumi avviarutigijauvut
sijjami tariurmilu aulatauniqattiaqullugu. Inuit ammalu Kanata sivulliujarialiit qanuqtuuqsimanikkut
asijjiigasualirlutit. 2020-2023, Inuit Tapiriit Kanatami kamagiasiniaqtut sijjami tariurmilu aulattinirmut
qaujisarutimi, atuagaliurlutit ammalu parnausiurlutit, ammalu iqqanaijaaqarniaqtut kiinaujaqtaara-
suarlutit Inuit Nunangata tariurmi piqutirjuaqtaaliqullugu.

7.1          Sivumuagutigijaulutit Inungnuungajut atuagaq tukimuarutinga sijjap aulatauniksanganut 
                ammalu tariurmi piqutirjualiuqtuqalirluni, piqasiutillugit tariukkut imakkut usikaqtarniq, 
                attanaqtailimaniq, qinirniq ammalu paqsainiq, avatimut qanuiliurutiqariarniq ammalu 
                imakkut ingirrajulirinirmut pijittirutiksangita piqutirjuangit 

7.2          Qanuqtuurutiliuqullugit piliriqatigiigiasitittiluta Inungnik ammalu gavamatuqakkut 
                pilirivvingingnik ammalu timiqutingingnik, ammalu asingit attuqtausimajut sijjami 
                aulatauniksanganut ammalu tariurmi piqutirjualiuqtauningingnut 

7.3          Sivumuagutigijauluni aaqqiktauniarami atuliqtitaulunilu Ukiuqtaqtumi Iqalulirijikkut 
                ammalu Imarmiutalirijikkut ammalu Kanatami Sijjamiutalirijikkut 

7.4          Ajaurilutit atuqtaulirniarami Inungnuungajuq atuagaq atuliqujisimajut kamagijauqullugit 
                Inuit Nunanganik aaqqisuqtausimanngiluaqtuq tusaumaqatigiittulirinirmut piqutirjuangit 
                piliriaksaqaluasuunguningingnut aniguutiqarlutit ullumiujuq ammalu taimainginnaluasuungit 
                amigaqsiluarutigijausuut imarmiutalirinirmut attanaqtailimaniq, qinirniq ammalu paqsainiq 
                ammalu avatimi qanuiliurutiqarianirmut aulaningit ullumiujuq ammalu pitaqanngiluarningit 
                tariurmi attanaqtailimaniq, qinirnirmut ammalu paqsainiimut avatilirinirmullu 
                qanuiliurutiqariaqtut aulaningitigut. 

7.5          Qaujimattiarlutit tariuq ammalu sijjangit avatingita ammalu iliqqusirmut pimmariuningit 
                inungnut nalunaiqtausimagaluarmangaarmik aumatauttiarlutillu makimatigaksangit 
                piliriqatigijaulutit Inuit.

PINASUAGANGA 7: Ikajuqturlugit Inuit Nunangata 
sijjap aulatauninganik ammalu tariurmi 
piqutirjualiurutigijaunasugutingit

QANUILIURUTIGIJAURIALIIT

•   Kanatami Inuit qanuilingaqujiningita titiqqaq sijjat ammalu tariup aumatauniksanganut ammalu 
    tariurmut piqutirjualiarijaujarialiit kinnguumagijangit Iipurul 2021-nguliqpat.

AULATAUNIKSANGIT

Inuit Nunangat Taimannganit 
Inuit Nunangat Taimannganit tarrijagaksaliangujut unikkaaqtunik Inungnik atuqsimanirijanginnik

nunatuqarmingni. Nangminiq uqausittinnik atuqhluta, quviasugutiqaqtugut Inuunittinnik, ilagiingnit-

tinnik 

ammalu nunaqqaqatigiit aktuammaringninginnut nunaqutittinnut, Inuit Nunangannit. Ammaluttauq

taakkutiguuna unikkaarnikkut tarrijagaksaliani, nalunaiq sijugut nipiliurillutalu aktuanimmariujunik

nunamut takutittimmarigasukhluta Inuit nunaqutingannik atuqsimammaringmata ammalu papattisi-

mallutik iliqqusittinnik Inuuqatigiinnittinniglu ammalu Kanatamiungujuni. 

Tagvuuna turaagaqaqtugut akuni sivuniksamut atausinnguqtittikkannirasungnirmik Inungnik tamainni

Inuit Nunangannit ammalu namiikkaluarutik Inuit Kanatami nunarjuarmilu. Takutittijjutigingmijavut

kikkuullat taarmangaatta Kanatamiulimaanut. 

Tamanna pigiaqtilauqtavut 2017-mi ammalu qaangiq pallialiqtillugu 2019 saqqiisimaliqtugut 

50 qanigijangani tarrijagaksalianik nakituinnaaqtunik Inuit Nunangannit. Taanna pijariiqsimaliruni

2021-mi, saqqiisimalilaaqtugut 150−nik naittunik tarrijagaksaliarnik. 

Tagvani ulluqsiutimi takutittijugut 12-nik unikkaaqtausimajunik 12-nik ajjigiinngitturnik Inungnik 

pisimajut 

Inuvialuit  Nunangat, Nunavut, Nunavik ammalu Nunatsiavut. 

Tarrijarungnaqtatit ammalu maligungnaqtutit saqqiivallianginnaqtilluta, uvani: 

www.itk.ca/taimannganit

